
Job 42:1-6 (5)
Ons het verlede Sondag gekyk na Job se teenspoed – en rampspoed.

Ek sê vinnig weer:

· Job het aanvaar: God het die reg en die vrymag om enige iets in 'n mens se lewe te laat gebeur.

· God is heeltyd in beheer – daar kom nooit 'n tyd wat Hy beheer verloor ie.

· Ons kan God ten volle vertrou – want ons ken sy liefde vir ons.

Tog het Job 'n fout gemaak – hy het God beskuldig dat Hy blootn willekeurig is – Job sien geen sin in alles wat met hom gebeur nie;
· ...en as hy net kan weet HOEKOM dit alles gebeur – sal hy rus vind.

Nou, mens verstaan eers die boek Job – as jy die heel laaste hoofstuk daarvan lees:

· Hier kyk Job terug – oor sy hele lewe

· ...en dan  sê hy: al weet hy nie wat God se spesifieke doel met alles in sy lewe is nie...

· ...het hy tog 'n baie groot bate ontvang – uit alles wat met hom gebeur het.

Baie van ons – wat teenspoed en pyn beleef het...

· Weet nie altyd wat hoekom nie...

· ...maar as ons daar deur is... het ons 'n bate ontvang – ewat onvergelykbaar is met enige iets op aarde.

Kom ons kyk daarna – ons lees Job 42:1-6:

1 Daarna het Job vir die Here gesê:

2  “Nou weet ek dat U tot alles in staat is en dat U kan uitvoer wat U besluit.

3  Wie is dit wat u bedoelinge wou dwarsboom sonder dat hy die insig gehad het? Ek het oor dinge gepraat wat ek nie begryp het nie: u wonderdade was te groot vir my, ek het dit nie verstaan nie.

4  U het mos gesê: Luister terwyl Ek praat, Ek sal vra, antwoord jy My.

5  Tot nou toe het ek net gehoor wat mense van U sê, maar nou het ek U self gesien,

6  en nou verag ek myself, nou sit ek vol berou, in sak en as.”
Ek wil heel eerste aan u sê:

Waaroor die boek Job gaan.

In hierdie hele boek Job is daar ‘n dieper dimensie.  

· Dit gaan oor meer as net Job  se ellende sy rampspoed en terygslae;

· Oor meer as sy sogenaamde geduld.  

· Dit gaan oor die ware verhouding tussen God en sy gelowige kind.

Die boek Job het ontstaan in 'n tyd toe daar baie afgodsdienaars was;

En hierdie afgodsdienaars het hulle afgode gesien as wesens wat daar hoog en ver is;

Met wie die mens nie eintlik veel kontak het nie.

Afgode wat enigiets kan besluit – en enigiets doen,

en die mens weet nie eitnlik hoekom doen hulle dit nie.

In daardie tyd het daar 'n gevaar na vore gekom:

Die dienaars van die ware en lewende God,

Het ook begin om God self so te sien;

'n Almagtige, verhewe, soewereine God,

wat mens eintlik maar net op 'n afstand kan ken.

Ek dink daar was ook 'n tyd in die Geref Kerke dat God so gesien is.

Dalk is dit u siening van God.

Maar laat ek dadelik bysê:

Die probleem is nie dat ons God sien as 'n verhewe en hoë God nie.

Want God is dit.

Toe Job byvoorbeeld geworstel het met die probleem:

Hoekom het God hierdie swaarkry oor my laat kom,

Het hy erken:

God kan enigiets doen.

Job het egter gevra: Here, sê net aan my WAAROM dit moes gebeur het

.....dan sal ek rus vind.

En toe antwoord die Here vir Job uit die storm,

En die Here self sê:

Wie is jy om my te bevraagteken?

U sien – God sê self – “Ek is hoog verhewe  - die soewereine God – en Ek is nie aan mense verantwoording verskuldig oor wat ek doen nie.”

En Job erken dit – hy sê:

“Ek is nie opgewasse teen U nie.  Hoe sou ek U kon antwoord.  Ek sal liewer stilbly.”
So, die probleem is nie dat ons God ken as 'n hoë en verhewe God wat daar ver is nie;

...want God is dit.

Die probleem is dat ons daar stop;

...en sê:

· “Dis al wat God is: 'n hoë en verhewe God.

· En mens kan nie eintlik naby God kom nie;

· En mens kan nie eitnlik verstaan wat God doen nie;

· En mens kan God nie werk persoonlik – van naby – ken nie.”

En dit is presies wat Job sê  - in ons teksvers:

5  Tot nou toe het ek net gehoor wat mense van U sê, maar nou het ek U self gesien,

Hy praat van twee tydperke in sy lewe.

En as mens aan Job dink – dan sou mens sê:

Die twee groot tydperke in sy lewe was:

· Voor sy rampe en ellende;

· En na sy rampe en ellende.

· Ons sou selfs 'n derde tydperk wil invoeg: die laatsde deel van sy lewe toe die Here weer aan hom groot tykdoem en geluk gegee het.

Maar Job sê “Nee, dis nie die twee groot tydperke in my lewe nie.”

Job deel die tydperke in sy lewe ander in.

Kom ek vra u gou:

Hoe deel u u lewe in – in verskillende tydperke?

Die tyd toe ek studeer het -  of my ambag gedoen het;

En toe ek begin werk het;

En toe ek die nuwe werk begin het – en finansieel begin suksesvol raak.

En toe ek na 'n nuwe dorp verhuis het.

...ek bedoel: dis tog die belangrike dinge in 'n mens se lewe.

Kom ons kyk nou na hoe Job sy lewe indeel.

En hy doen dit ook volgens belangrike dinge in sy lewe;

...dinge wat baie belangriker is 'n nuwe werk – of nuwe blyplek.

Job praat van: Tot nou toe....   -  of kom ons sê: voorheen.

En dan praat hy van: Maar nou.....

Hoe het die voorheen-tydperk gelyk?

Hy sê “Voorheen het ek U geken, Here – maar dit was op grond van wat mense van u gesê het.”

U sien, Job het kennis van God gehad;

· Dalk 'n baie beter kennis as wat ons van God het.

· Ek bedoel: Hy kon waarskynlik al God se eienskappe uit sy kop opnoem;

· En al God se woorde kon hy foutloos aanhaal.

Soos baie katkisasie-kinders wat na jare se katkisasie alles van God weet;

...maar dis alles op grond van wat mense vir hulle geleer het van God.

En natuurlik is dit nie verkeerd nie;

...mens moet 'n goeie akademiese kennis van God hê.

MAAR, het u al daaraan gedink:

Die duiwel het ook 'n goeie akademiese kennis van God!

Die satan ken God se eienskappe en vermoëns beter as ons.

Gaan lees die Jakobus-brief – en u sal sien dat Jakobus dit ook noem.

Die probleem is: as mens God net op hierdie manier ken.

...en daar stop jou kennis van God;

..en dit is al wat jou verhouding met God ook behels.

Dan steek jy vas in die “voorheen-tydperk”

En die feit dat Job praat van 'n voorheen-tydperk – en 'n nou-tydperk;

sê aan ons dat ons verby die voorheen tydperk moet beweeg;

dat ons verder moet gaan.

Ons godsdiens kan nie daar vassteek nie.

Ons moet by die “Maar-nou-tydperk” uitkom.

En hoe lyk die “maar nou-tydperk”?

Daar staan:

maar nou het ek U self gesien,

Hoor u?

Maar nou – 

· is God nie meer ver en hoog en verhewe - en net dit nie.

· Nou is God nie meer die onpersoonlike God nie;

· Nou is Hy nie meer onverstaanbaar en ontoeganklik nie.

Nou is Hy die God wie se teenwoordigheid in my lewe – ek kan beleef.

Nou is Hy die God wat naby is;

Die God wat ek persoonlik ken;

Want Hy ken my ook persoonlik – op die naam.

Begryp u die verskil?

Kom ek verduidelik dit so:

Ek het 'n rugbyheld (eintlik is daar vandag nie ook nie meer rugbyhelde nie – maar kon ons speel maar daar is tog een wat nog 'n held is.)

Ek het 'n rugbyheld – en ek weet alles van hom af;

En lees boeke en tydskrifte en koerante oor hierdie held van my;

En ek ken sy geboortedatum – en sy lewensverloop;

En al die wedstryde waarin hy gespeel het;

En sy rygbyfilosofie – en sy spelpatroon;

En sy sterk punte en sy swakpunte.....

Tot op 'n dag – toe ontmoet ek my rugbyheld persoonlik;

Ek bedoel: ek vat sy hand en groet hom – en sê “aangename kennis” – en hy groet my terug – op my naam.

En van toe af kan ek eers sê: Ek ken hom persoonlik.

Voorheen het ek hom geken – maar dit was onpersoonlik.

Ek het aan die begin gevra: Ken u God?

Daarmee bedoel ek: Ken u God persoonlik?

Die verskil het te doen met persoonlike voornaamwoorde:

...soos ek jy hy/sy/dit.

As ek God ken op die voorheen-manier – sal ek kan sê:

Die Here is 'n Herder – vir sy skape.

Maar as God God op die “maar nou-manier ken: sal ek sê:

Die Here is MY Herder!

Die verskil lê in die woordjie MY.

Weet u wat is die groot gevaar?

As die Here 'n onpersoonlike God is, gaan ons godsdiens ook 'n onpersoonlike godsdiens wees.

Hoe lyk 'n onpersoonlike godsdiens?

Dis 'n godsdiens wat draai om allerhande onpersoonlike dinge;

Dis 'n godsdiens wat draai om uiterlike handelinge – en seremonies – en roetines;

· ..'n godsdiens waar die klem val op dooie dinge;

· ..op die vertoon – op hoe dinge lyk;

· ..op die dinge wat ek kan waarneem.

So asof ek nie geloof het – om verder te kyk as net dit wat my fisiese oog kan sien nie;

..so asof ek met die geloofsoog – nie die lewende God kan raaksien nie.

'n Persoonlike godsdiens gaan oor God;

die lewende, persoonlike, teenwoordige God.

...'n God wat lewe – in jou lewe.

As ons eredienste – oor enigiets anders gaan as oor die lewende God self – dan leef ons nog in die ou bedeling;

En dan is dit tyd dat ons begin oppak – en aanskuif.

Ten slotte: Hoe kom mens by God peroonlik uit?

Jesus het gesê: Niemand kom na die Vader – behalwe deur My nie.
Jesus het na die aarde gekom om die afstand tussen God en sy kinders te oorbrug.

Toe Hy gesterf het, het die voorhangsel geskeur – 

En eweskielik was die allerheiligste oop – en toeganklik.

Ons kan toetree tot direk by die heilige God.

En Hebreërs 10 sê: terwyl ons dan hierdie vrymoedigheid het, laat ons tot God nader.
En dit is die opdrag: nader tot God.

En moet dit nie sien as 'n koue opdrag uit die hoogte nie,

Maar 'n uitnodiging.

Hoe doen mens dit prakties?

Gebed om die werking van die Heilige Gees!

Want die Heilige Gees – maak ons oë oop om God raak te sien soos Hy werklik is.

Die Gees rig ons vertroue – weg van onsself – op God – en Christus.

Die Heilige Gees maak die verhouding wat Christus deur sy kruisiging moontlik gemaak het - 'n werklikheid.

Wanneer die Heilige Gees in mense se lewens begin werk – dan verander mense se ingesteldhede;

Dan word die groot tydperke in hulle lewens – nie die nuwe werk – en nuwe dorp nie; Maar die tyd toe God ver was – en die tyd wat God vir my baie persoonlik geword het.

Die Heilige Gees maak dinge konkreet, prakties;

...verander dit van teorie – na praktiese werklikheid. Kom ons bid nou daarvoor.....

